
 gestaltet vom Kölsch Verzällcher Schmölzche 

der Fründe vun der Akademie för uns kölsch Sproch e.V.  

musikalisch begleitet vom Duo „4812“ mit Marvin Schmitz & Tim Emmerich 
www.fruende-akademie.de 

Baas: Dieter Meier 

 

 



2

„Noch drei Dag bes Advent“, v. Peter Richerzhagen 

„Et kütt d`r stelle Zigg“, v. Peter Richerzhagen 

„Hat Ehr e Zemmer frei?“ v. Elfie Steickmann 

Leed 

„Stollentime“ v. Peter Richerzhagen 

„Dä Chressbaum“ v. Siegfried Lüppert 

Leed 

„Dat Hunningkochehätz“, Gesangsverein Fremersberg 

„Dä Brotappel“, Volksgut 

„Dat Chresskind vun Kölle“, v. Michael Bildhauer 

„Helligovend bei uns doheim“, Cäcilia Homberg 

Leed 

„En Noss am Chressbaum“, v. Ewald Fischer 

„Dä störrische Esel“, v. Heinrich Waggerl 

Leed 

„Wat ich Üch an Chressdaach wünsche“, v. Gaby Amm 

Leed 

Verabschiedung - „Chressdaachsgröß us Kölle“ 

„Kutt joot heim ..“ v. Henner Berzau 

(1) „Maat op die Pooz ...“ frei ins Kölsche übersetzt, Melodie „Mach hoch die Tür ...“ 
 

Maat op de Pooz, de Dür maat wick 
Et kütt der Häär, de Chreßdaachszick. 
Ne Künning övver alle Welt,  
ne Heiland der de Naach erhellt.  
Dä Heil un Levve met sich brängk,  
Aläät mer üvverall drum‘ singk:  
Gelobet sei mein Gott,  
mein Schöpfer reich von Rat.  
 
Hä es gerääch un immer do,  
es sanf un joot, dat es doch klor.  
Sing Krun es nix wie Hilligkeit  
Regeet uns mit Barmhätzigkeit.  
All Nud hä brängk flöck an en Engk,  
Drum singe mir, wie mer et kennt:  
Gelobet sei mein Gott,  
mein Heiland groß von Tat.  
 
Joot is dat Land un joot de Stadt,  
wo hä sing‘ Platz genomme hät.  
Joot alle Hätze, wo hä jeiht,  
Un Klein und Jroß dat weiß Bescheid:  
Hä es de Sonn voll Hätz und Jlöck,  
Hä es baal do, et es nit wick.  
Gelobet sei mein Gott,  
mein Tröster früh und spät.  

Maat op de Pooz, de Dür maat wick,  
et Hätz es janz jlöcksillig hück.  
De Zweigcher vun dä Frömmigkeit,  
steck höösch se op met Sorgsamkeit.  
Dann kütt der Här, loss ihn eren,  
hä brängk uns Fridd‘ un Heil met em.  
Gelobet sei mein Gott,  
voll Rat, voll Tat, voll Gnad.  
 
Kumm, o ming Heiland Jesu Christ,  
ming Hätzens Dür opgjemaat is.  
Ach treck met Dinger Jnad doch en,  
un fründlich, glöcklich, fruh mer sin.  
Dä hillige Jeis zeig uns d’r Wääch,  
Föhr uns zum Jlöck su es et rääch.  
Dem Namen dein, o Herr,  
sei ewig Preis und Ehr. 

(2) „Frohe Weihnacht“ von den Paveiern/ Hans Knipp 

Refrain: 
Frohe Weihnacht, die wünsche mir üch all. 
Frohe Weihnacht, hee un üvverall. 
Frohe Weihnacht, gevve mer uns de Häng, 
et künnt ne Aafang sin. 
Frohe Weihnacht, wünsch sich de ganze Welt. 
Frohe Weihnacht, unger däm Stäänezelt. 
Frohe Weihnacht, gevve mer uns de Häng, 
et künnt ene Aanfang sin. 
 

Schenke es die ein Saach, 
Liebe uns durch de Naach. 
Jott, wann jeder hügg jet kritt, 
wann et usem Hätze kütt. 
 

Refrain .... 
 

Macht hoch die Tür, macht weit das Tor. 
Jo, wann dat de Wohrheit wör, 
dann stündt keiner vür d`r Dür. 
 

Refrain ... 
 

Jedes Hätz hee op d`r Ääd, 
hät et selve Rääch, su lang et schleiht, 
su lang et schleiht! 
Do es keine Ungerschied, 
dat de Welt dat nit versteiht. 
 

Refrain ...  

(3) „Et hätt geschneit ...“ v. den Paveiern/ Hans Knipp 

Et hät geschneit, et hät geschneit, 
dröm holl d`r Schlitte rus. 
De Stroß es wieß, de Nas es rud, 
do sühs jo lecker us. 
Et hät geschneit, et hät geschneit, 
de Schulltäsch flüg tirek en d`r Eck. 
Denn wenn et rähnt, 
dann es die Herrlichkeit flöck weg. 
 

Mer han gedaach, hä kütt ni`mih, 
hä kütt ni`mih, d`r eetste Schnei. 
Doch letzte Naach, do kom hä dann 
ens endlich widder aan. 
Mer klemme op d`r Mont Klamott, 
halv Kölle es  ald do. 
Met Ski, met Schlitte un op d`r Fott. 
Et schneit jo nor alle Jubeljohr. 
 

Et hät geschneit ... 
  

Flach wie e Bredd, höpp weg, do Jeck! 
Der Heinz, dä schüüß jetzt öm de Eck. 
Mer gevve Gas, Botz klätschnaaß. 
Karamboulage mäht Spaß. 
Le Looping röckwääts, de Haupsaach es, 
de Knoche blieve ganz. 
Ding Knoche, die de dann allein 
bei Dir doheim all einzeln zälle kanns. 
 

Et hät geschneit ... 
 

Denn wenn et rähnt 
Dann es die Herrlichkeit flöck weg.  

(4) „Wünsch em Leechterglanz ...“ von Henner Berzau 

Meer froge em Leechterglanz:  
Wat wünsch sich zom Chreßfeß der Panz? 
Hä säht: „Un jitz es et su wick, 
 

Refrain: 
Ich wünsch mer vun Hätze nor Zick! 
Hatt Zick för mich! 
Hatt Zick för üch! 
Ich wünsch mer vun Hätze nor Zick! 
Hatt Zick för mich, 
Hatt Zick för üch! 
Ich wünsch mer vun Hätze nor Zick! 
 

Meer froge em Leechterjlanz  
de Oma, die kennt allt dä Danz.  
Sei säht: »No verjeßt Leid un Strick!  
 

Refrain: 
Ich wünsch mer vun Hätze nor Zick!« 
: 
 

Meer sage em Leechterjlanz  
för et Chreßkind et flog jrad elans  
Kumm eren! Maach de Dör zo, et trick!«  
Sag, häs do e Püngelche Zick?  
 

Un et säht: 
»Hatt Zick för mich 
han ich Zick för üch! 
Ich breng' üch e Püngelche Zick! 
Hatt Zick för mich, 
han ich Zick för Üch! 
Ich breng' üch vun Hätze vill Zick!«  

(5) „Mer kumme us dem Morgeland ...“ von Hans Knipp 

(6) „Sidd hösch, sidd stell ...“ von Henner Berzau 

(7) „Kutt joot heim ..“ von Henner Berzau 

Mer wünsche Üch ne Engel för d' r Heimwääch,  
mer wünsche Üch ne Engel för de Naach,  
ne drette Engel, dat Ehr froh am Morje,  
sid ohne Kopping, dankbar, fruh un waach.  
Mer wünsche och ne Engel för ze wäßele,  
domet die och ens Fierovend han,  
et künnt jo sin, manch einer dä fängk morje,  
ald widder met dem jecke Spellche aan.  
 
Kutt joot heim! - Lückcher jot Naach!  
Dräumt joot bes morje Lückcher jot Naach!  
Kutt joot heim! - Lückcher jot Naach!  
Dräumt joot bes morje Lückcher jot Naach!  
 
Verjeßt nit, Lück, Ehr moot de Ührcher spetze,  
en Engelsharf' maaht nur janz leis „schrumm schrumm"  
Jeweß, mer künnte off ne Engel bruche,  
met Schellebaum, un met ner decke Trumm!  
Mer weiß et, un mer bruch och nit zo beddele,  
de Engelcher han mihst ne fruhe Senn,  
se dunn bestemmp och jähn un löstich fiere,  
vielleich sin se bei Üch, he medden dren?  
 
Kutt joot heim! - Lückcher jot Naach!  
Dräumt joot bes morje Lückcher jot Naach!  
Kutt joot heim! - Lückcher jot Naach!  
Dräumt joot bes morje Lückcher jot Naach!  

Chressdaagsgröß us Kölle 

vum Kölsch Verzällcher Schmölzche 

vun de Fründe vun der Akademie för uns kölsche Sproch e.V. 

Mer wünschen Üch glöcksillige Chressdäg, 

E paar Dag Genöglichkeit met vill Zigg! 

Vill Rauh för ze geneeße, un öm Kraff ze sammele för e neu Johr.! 

E Johr ohne Sieleping un Malätzigkeit, 

e Johr ohne Koppping un Sorg! 

Met Erfolg, esuvill wie Ehr brucht, öm zofridde zo sin. 

Un – luuter su vill Oprägung, wie Ehr verdrage künnt! 

Met esu winnig Ärger wie mügelich – 

un esu vill Freud, wie nüdig, 

öm 365 Dag lang runderöm glöcklich zo sin! 

Dä Chressbaum us gode Wünsch schenken Üch, 

met all Ehrem Hätzblod 

 

Josefine Feldmann & Jupp Lauter & Beate Nielen  

Dieter Meier & Josef Richters & Renate Schüller 

